
A totus 
is chi bolint
arregordai

Po s’ammentu de su de 82 anniveràrius de su Bombardamentu de su 17 friaxu
1943 in sa bidda nostra, ocannu si apariciant duus Cunvegnus. Su 14 friaxu cun is
pipius de sa scola primària e de sa scola segundària de primu gradu, cun su tìtulu
“Chistionaus cun is piciocus de su 17 Friaxu ’43 – is piciocus contant”. Su 17 friaxu
s’at a fai su segundu Cunvegnu chi at a tenni comenti de tema “17 Friaxu – po non
scaresci”.
Si parrit giustu ammentai is mortus nostrus, non sceti cun is celebratzionis
ufitzialis, ma fintzas cun un’arregordu prus pretzisu. S’atòbiu bolit essi unu
momentu po torrai a bivi e arregordai cussus acuntessimentus malus, arremonai is
nominis e comenti onniunu s’est mortu, cun poesias, fotografias, pinturas, contus
de is chi ant bìviu is acontessimentus o intèndiu is contus, e totu su chi potzat
ammentai e donai onori a is chi ant pèrdiu sa vida in cussa dii trista chi at
trumentau sa vida de sa bidda nostra.
Su Convegnu est apariciau de s’Amministratzioni Comunali in collaboratzioni cun
s’Assòtziu Pro Loco, sa scola, su Sistema Bibliotecàriu Monti Linas e su Sportellu
de lìngua sarda. Is trabballus depint arribbai intra de su 5.2.2025, po permiti de
apariciai sa manifestatzioni, e tocat a ddus imbiai a sa
mail:assessore.mallica@comunegonnosfanadiga.it o sistema.montelinas@tiscali.it 
Po pigai parti a su Cunvegnu tocat a cumpilai in ònnia parti sa scheda de iscritzioni
anca ddoi depit essi sa descritzioni de su trabballu. 
Su trabballu si depit presentai impari a s’iscritzioni.
Is trabballus si podint presentai fintzas in lìngua sarda. Sa punna est cussa de
auniri is fainas scritas in su 2023, 2024 e 2025, in una arregorta de ponni a
disponimentu de tzitadinus, studiosus e totus is chi funt interessaus.
Si podit pigai parti a su Cunvegnu sceti cun sa testimònia a boxi, o presentai su
trabballu scritu chena de ligi, o si ponni a disponimentu po ligi chena de presentai
nisciunu trabballu.

Torraus gràtzias po sa collaboratzioni e abarraus a disponimentu
-M Gabriella Mallica/Assessora a is Benis Culturalis 
-Monia Casti/Consillera Delegada Cultura-Turismu 
-Massimiliano Ortu/Stòricu Segundu Guerra 
-Assòtziu Pro Loco Gonnos 
-Sistema Bibliotecàriu Monti Linas 
-Alice Sardu/Sportellu Lìngua Sarda 

